
adabiyoti universiteti katta o‘qituvchisi 

 
 

YOSHLARNI OILAVIY HAYOTGA TAYYORLASHDA 

SHARQ MUTAFAKKIRLARINING OILA MUSTAHKAMLIGI 

VA AJRIM HAQIDAGI QARASHLARINING AHAMIYATI  
 

Annotatsiya. Mazkur tezisda sharq mutafakkirlarining oilaviy qadriyatlar, oila 
mustahkamligi va ajrashish hodisasiga bo‘lgan yondashuvlari tahlil qilinadi. Shuningdek, 
tezisda oila institutining saqlanishi uchun axloqiy, diniy va ijtimoiy mezonlarning ahamiyati 
yoritilgan bo‘lib, zamonaviy ijtimoiy muammolar bilan tarixiy qarashlar o‘rtasida ilmiy 
bog‘liqlik o‘rnatiladi. 

Tayanch so‘zlar: Sharq mutafakkirlari, oila, oila mustahkamligi, ajrashish, oilaviy 
qadriyatlar, axloqiy mezonlar, diniy qarashlar, ijtimoiy omillar, tarixiy yondashuv, ilmiy 
izlanishlar. 

Аннотация: В данной тезисной работе анализируются взгляды восточных 
мыслителей на семейные ценности, прочность семьи и феномен развода. Также 
рассматривается значимость моральных, религиозных и социальных критериев для 
сохранения института семьи. В работе устанавливается научная взаимосвязь между 
историческими взглядами и современными социальными проблемами. 

Ключевые слова: Восточные мыслители, семья, прочность семьи, развод, 
семейные ценности, моральные нормы, религиозные взгляды, социальные факторы, 
исторический подход, научные исследования. 

Abstract. This thesis analyzes the approaches of Eastern thinkers to family values, family 
stability, and the phenomenon of divorce. It also highlights the importance of moral, religious, 
and social principles in preserving the institution of the family, establishing a scholarly 
connection between historical perspectives and contemporary social issues. 

Keywords: Eastern thinkers, family, family stability, divorce, family values, moral 
principles, religious views, social factors, historical approach, scholarly research. 

 
Oila har bir jamiyatning asosiy tuzilmasi bo‘lib, uning ahamiyati va mustahkamligi 

jamiyatning o‘zgarishi va taraqqiyotida katta rol o‘ynaydi. Sharq tamadduni o‘zi uchun 
xos oila tushunchasini rivojlantirib, bu institutni jamiyatning muhim bo‘g‘ini sifatida 
qadrlagan. Sharq mutafakkirlari o‘zlarining asarlarida oila tuzilmasi, oilaviy qadriyatlar, 

axloqiy, diniy va ijtimoiy me’yorlar orqali oila mustahkamligini ta’minlashga qaratilgan 
yondashuvlarini keng yoritganlar. Oila mustahkamligi, uning ijtimoiy va axloqiy 
asoslari, shuningdek, ajrashishning sabablari hamda uning jamiyatdagi o‘rni Sharq 
mutafakkirlarining ilmiy izlanishlarida alohida o‘rin tutgan. Xususan, Ibn Sino, 
Al-Farobiy, Al-G‘azzoliy kabi buyuk Sharq allomalari o‘z asarlarida oila tuzilishini 
hamda uning mustahkamligini saqlashning axloqiy va diniy asoslarini yoritganlar. 

Ushbu mutafakkirlar o‘z ilmiy izlanishlarida oila va uning a’zolari o‘rtasidagi aloqalar, 
ota-onaning farzandlariga bo‘lgan mas’uliyatlari, o‘zaro hurmat va sabr-toqatga 

asoslangan oila tuzilmasi haqida keng fikrlar bildirganlar306. Biroq ajrashish masalasi 
ular uchun muhim ijtimoiy va diniy masala bo‘lib, uning salbiy oqibatlarini kamaytirish, 
oilaviy aloqalarni mustahkamlash hamda oilaning barqarorligini ta’minlashda ilmiy va 
axloqiy tavsiyalarni ilgari surganlar. 

Markaziy Osiyoda qadimdan oila va oilaviy munosabatlar oila a’zolariga 

g‘amxo‘rlik qilish, mehr-shafqat ko‘rsatish va xayr-saxovat qilish kabi diniy va insoniy 
udumlar bilan boyitilgan. Markaziy Osiyo mutafakkirlarining ilmiy, falsafiy va axloqiy 
qarashlarida oila, oilaviy munosabatlar, oilaviy tarbiya, oilaviy totuvlik kabi g‘oyalar 
mas’uliyat va burch, farzandga nisbatan hurmat, ota-onaga nisbatan hurmat kabi 
masalalarga alohida e’tibor qaratilgan307. Oila nafaqat bir yurtning, balki butun insoniyat 

va davlatning asosiy siyosati. Oilaning eng muhim vazifalaridan biri insoniyatning 
zanjirini sog‘lom va iqtidorli avlodlar bilan ulab borishdir. Har bir insonning hayoti 
o‘ziga xosligi va qadriyatlarni tan olish, ma’naviy komil inson bo‘lib voyaga yetish, 
bolaning rivojlanish huquqlarini ta’minlash, ta’limga bo‘lgan ehtiyojlarini qondirish 
kabi insonparvarlik g‘oyalari zamonaviy jamiyatning ustuvor yo‘nalishlaridan biri 

bo‘lishi kerak. 
Shu bilan birga, Rizouddin Ibn Faxruddinning “Oila” nomli risolasida “Bola 

tarbiyasi yomon niyat bilan emas, balki sabr-toqat, matonat, mehribonlik, chidamlilik, 
shafqat va sezgirlik bilan bo‘lishi kerak. Bundan, bolaning tizginsiz hayvon kabi o‘z 
holiga tashlab qo‘yish kerak degan gap kelib chiqmaydi. Zarar bilan foydani ajrata 
olmagan yosh go‘dakni nazoratsiz qo‘yish katta xatodir. Balki uni qattiqlik bilan 

yumshoqlik o‘rtasida, adolat bilan tarbiya qilish kerak”, degan fikrlar ilgari suriladi.  
Tib ilmining sultoni Ibn Sino esa yosh bolani yaxshi axloqli va jismoniy sog‘lom 

qilib tarbiyalashda shaxsiy namuna bo‘lishning g‘oyat katta ahamiyatga ega ekanligini 
qayta-qayta ta’kidlaydi. Ibn Sino oilaviy tarbiyani nafaqat nafs, balki badan sog‘lig‘ini 
ham mustahkamlash jarayoni deb hisoblaydi308. U bola tarbiyasidagi eng katta 

xatoliklardan birini ota-onaning tarbiyada barcha ishlar shartli va sababli ekanini, 
shuningdek, tarbiya uzluksiz jarayon bo‘lib, unda bir qancha o‘zaro bog‘liq bo‘g‘inlar, 
vositalar va uslublar mavjudligini tushunmaslikda ko‘radi. Agar tarbiya jarayonida biror 
bo‘g‘in tushib qolsa, bu jarayonning buzilishiga olib keladi. Oiladagi tarbiya jarayoniga 
salbiy ta’sir qiluvchi yana bir xatolik – ota yoki ona, buvi, buva va boshqa oilaviy a’zolar 

tomonidan yagona talabning yo‘qligi309. Bunday oilalarda bolalar kattalarning qarama-
qarshi fikrlariga moslashishga harakat qiladilar, bu esa bolada salbiy xislatlar, shubhalar 
va ijtimoiy muammolarni shakllantirishi mumkin. 

Zamonamizning yirik ma’rifatparvarlaridan biri bo‘lgan Abdulla Avloniy inson 
barkamolligi uning aqlida, jismoniy sog‘ligida hamda odobli xushxulqida 
mujassamlashadi, deb bilgan. U tarbiyaning bola hayotidagi ahamiyatini yuksak 

baholagan va tarbiyaning nima uchun zarur ekanligini quyidagicha ta’riflagan: “Tarbiya 
yo hayot – yo mamot, yo najot – yo halokat, yo saodat – yo falokat masalasidir”. 
Avloniyning bu fikri tarbiyaning nafaqat shaxsiy rivojlanishga, balki jamiyatdagi 

 
306 Д.И. Ахмедова, Ш.М. Бердиева, Д.А. Нуркелдиева, А.К. Инаков, Д. Тураев, Т.А. Умаров, 

Г.Б. Шоумаров, Я.Е. Чичерина. Анализ социальной защищённости детей с особими потребностями в 

Республике Узбекистан. – Ташкент, 2000. – С. 34. 
307 Абдуллаева, Д. У. Взаимодействие психолог-педагог: от парадигмы исследования к парадигме 

обеспечения. Актуальные проблемы гуманитарных и естественных наук. 2016. (5-4), 11. 
308 Abu Ali ibn Sino. Tibbiy o‘gitlar. – Toshkent: Mehnat, 1991. – B. 86. 
309 Kurbanova, F. KLanguage units denoting cultural features of a nation. academic research in educational 

sciences, 2020. (3). – P. 63. 

o‘rnimizga, xulq-atvorimizga va sog‘ligimizga ta’sirini ochib beradi. U tarbiyaning 
bolaning kelajagini shakllantiruvchi asosiy omil ekanini ta’kidlagan. 

Oilaviy munosabatlar va tarbiya shaxslarning ma’naviy hamda axloqiy jihatdan 
kamol topishiga yordam beradi. Oila o‘zaro hurmat, mehr-muhabbat, sabr-toqat va 
mas’uliyat kabi qadriyatlar asosida qurilishi kerak. Agar bu qadriyatlar saqlanib qolsa, 

oilaning mustahkamligi ta’minlanadi va ajrashish kabi salbiy hodisalar oldi olinishi 
mumkin. Ajrashishning sabablari ko‘plab ijtimoiy, psixologik va axloqiy omillarga 
bog‘liq. Bularning barchasi oilada yuzaga keladigan muammolarni hal qilishda juda 
katta ahamiyatga ega. Shuningdek, oilaviy muammolarni hal qilishda sabr-toqat, o‘zaro 
tushunish va axloqiy mas’uliyat muhim ahamiyatga ega. Oila a’zolarining bir-birini 

tushunishi, muammolarni birga hal qilishga harakat qilishi ajrashishning oldini olishda 
eng samarali vosita bo‘lishi mumkin. Zamonaviy jamiyatda oila institutiga bo‘lgan 
e’tibor yanada ortishi kerak. Oila a’zolarining axloqiy tarbiyasi, bir-biriga nisbatan 
mas’uliyat va mehrni oshirish orqali oiladagi mustahkamlikni saqlash va ijtimoiy 
barqarorlikni ta’minlash mumkin. Ajrashish va boshqa ijtimoiy muammolarga qarshi 

kurashishda oilaning o‘ziga xos roli va ahamiyati bo‘lishi kerak. 
Avvalo, Sharq mutafakkirlarining oila va ajrashish masalasiga oid qarashlarini 

ta’lim tizimiga joriy etish, bu orqali yoshlar ongida oilaga nisbatan mas’uliyat va hurmat 
hissini shakllantirish zarur. Shuningdek, yosh oilalarga mo‘ljallangan psixologik va 
tarbiyaviy dasturlarni ushbu ilmiy meros asosida ishlab chiqish maqsadga muvofiq. 
Ommaviy axborot vositalarida oila qadriyatlarini targ‘ib etishda ham mutafakkirlarning 

fikr-mulohazalarini asosiy g‘oya sifatida qo‘llash tavsiya etiladi. Oilaviy nizolarning 
oldini olish, ajrashishlarni kamaytirish uchun esa tarixiy-falsafiy va zamonaviy 
psixologik yondashuvlarni uyg‘unlashtirish lozim. 

